
16. ALDIZKARIA - 2014ko urtarrilaren 24a 

ORDENANTZA, UDALAREN HAUR ESKOLAKO ARRETA  
ETA LAGUNTZA ZERBITZUAK EMATEKO PREZIO PUBLIKOAK ARAUTZEN DITUENA 

12. ORDENANTZA 

Oinarria. 

1. artikulua. Nafarroako Toki Ogasunei buruzko 2/1995 Foru Legearen lehen tituluko III. kapituluko 2. 

ataleko 2. azpiatalean xedatuari jarraituz ezarri da ordainarazpen hau, eta haren 28. artikuluaren 

baimenaren babesean. 

Ordaindu beharra. 

2. artikulua. Haur Eskolako zerbitzuez baliatzen diren adin txikikoen gurasoak, tutoreak edota 

legezko ordezkariak daude prezio publikoa ordaintzera behartuak. 

Kudeaketako eta diru-bilketako arauak. 

3. artikulua. Hilabete osoetan eta aurretik ordaindu beharko da prezio publikoa, eta Haur Eskolan 

onartua izateko nahitaezko baldintza izanen da ordainagiria erakustea. 

Tarifak aplikatzea. 

4. artikulua. Zerga-oinarriaren zehaztapena: 

a) Zerbitzuaren onura hartzen duen haur bakoitzaren kuota kalkulatzeko, ikasturtea hasi aurreko 

urteko PFEZren (aitaren, amaren eta adingabeko senideena) zerga-oinarria osatzen duten diru-

sarrerak hartuko dira kontuan. 

PFEZ egitera beharturik ez bada, denboraldi horretan kontzeptu guztiengatik jasotako diru-sarrera 

garbiak hartuko dira, eta horien behar adinako justifikazioa aurkeztu beharko da. 

b) Diru-sarrerak aurreko lerroaldean adierazi moduan aterata, kontuan hartu diren kide kopuruaren 

artean eginen da zatiketa. 

5. artikulua. Tarifen kalkulua abuztuan eginen da, ikasturtea hasi baino lehen, eta haren iraupen 

osoan zehar aplikatuko dira (10,6 hilabete). 

6. artikulua. Azken errenta aitorpena edo izandako diru-sarrera gordin eta garbien agiriak aurkezten 

ez dituztenei, Udalak askietsita, Haur Eskolako kuota gorena aplikatuko zaie. 

7. artikulua. Ordaindu beharreko kuotak (2013/2014 ikasturterako): 

a) Eskolara etortzen den haur bakoitzeko hilero ordaindu beharreko gehieneko kuotak Nafarroako 

Foru Komunitatean eskumena duen organoak onetsiko ditu: 

–Eskola: 234,00 euro. 



–Jantokia: 95,00 euro. 

b) Nafarroako Foru Komunitatean eskumena duen organoak per capita errentako tarte 

bakoitzarentzat edota familia egoerarentzat ezartzen dituen hobariak aplikatuko dira. 

c) Aurreko bi ataletako kuota horiek eguneratuko dira ikasturte bakoitzaren hasieran, Nafarroako 

Foru Komunitatean eskumena duen organoak ezartzen duenari jarraikiz. 

 


